Republika e Kosovés

Republika Kosovo - Republic of Kosovo
Kuvendi - Skupstina - Assembly

Ligji Nr.04/L - 106

PER TEATROT

Kuvendi i Republikés sé Kosovés;

Né bazé té nenit 65 (1) té Kushtetutés sé Republikés sé Kosovés,

Miraton

LIGJ PER TEATROT

KREU I
DISPOZITA TE PERGJITHSHME

Neni 1
Qéllimi

Ky ligj garanton té drejtén e lirisé krijuese pér té gjitha format dhe shprehjet artistike skenike
dhe njékohésisht rregullon themelimin, organizimin, funksionimin, drejtimin, menaxhimin dhe
financimin e teatrove, pozitén e artistéve teatroré dhe céshtje té tjera té réndésishme pér

teatrot.



Neni 2
Fushéveprimi

Fushéveprimi i kétij ligji pérfshin veprimtariné teatrore, pérgatitjen dhe shfagjen publike té
veprave dramatike dhe té performansave té ndryshme skenike.
Neni 3
Pérkufizimet

1. Shprehjet e pérdorura né kété ligj kané kété kuptim:

1.1. Teatri - institucion kulturor publik ose privat gé merret me pérgatitjen,
organizimin dhe realizimin e shfagjeve teatrore dhe shfagjeve tjera skenike.

1.2. Objekti teatror - ndértesa ose hapésira qé posedon teatri pér kryerjen e
veprimtarisé teatrore.

1.3. Veprimtaria teatrore - pérgatitja dhe shfagja publike té dramave, veprave skenike
muzikore, veprave skenike té kukullave dhe veprave tjera skenike.

1.4. Shfagja teatrore - vepér skenike e cila shfaget drejtpérdrejt para publikut.

1.5. Artisté teatri - aktorét, regjisorét, dramaturgét, skenografét, kompozitorét,
kostumografét, koreografét, piktorét, valltarét, kéngétarét, muzikantét, disenjatorét e
ndricimit, disenjatorét e zérit dhe té efekteve té zérit, makiazhistét, parukierét, krijuesit,

animatorét e kukullave dhe té gjithé ata qé né ményré kreative kontribuojné né Kkrijimin
e veprés teatrore.

1.6. Trupé teatroré - ansambli artistik, pérkatésisht grupi i artistéve gé krijon shfagje
teatrore, té cilén e promovon dhe e shfaq para publikut si vepér artistike - skenike.

1.7. Kompani teatrore - person juridik vendor ose ndérkombétar i cili merret me
krijimin, paragitjen dhe promovimin e veprimtarisé teatrore.

1.8. Shoqaté teatrore - organizaté jogeveritare e cila merret me promovimin e
veprimtarisé teatrore.

1.9. Ministria - Ministria e Kulturés.
1.10. Ministri - Ministri i Kulturés.
1.11. Ligji - Ligji pér teatrot.

1.12. Themeluesi - institucioni, personi juridik ose personi fizik gé e themelon teatrin.



Neni 4
Themelimi i teatrove

1. Teatrot né Republikén e Kosovés themelohen nga personat fiziké dhe juridiké dhe kané
status publik apo privat.

2. Teatrot kombétare themelohen me vendim té Kuvendit té Republikés sé Kosovés me
propozimin e Qeverisé.

3. Teatrot e gyteteve themelohen me vendim té Asamblesé komunale. Komuna nuk mund té
themeloj mé shumé se njé teatér té qytetit me status publik.

4. Kriteret pér themelimin e teatrove kombétare dhe teatrove té qyteteve pércaktohen me akt
nénligjor té nxjerr nga Ministria pérkatése pér kulturé.

5. Teatrot private, trupat teatrore, kompanité teatrore dhe shogatat teatrore mund té themelohen
nga persona fiziké dhe juridiké vendoré apo té huaj né pajtim me kété ligj dhe legjislacionin né
fuqi.
6. Themelimi i cmimeve pér teatér béhet me akt nénligjor té cilin e nxjerr Ministri pérkatés pér
kulturé.
Neni 5
Teatrot publike
1. Teatrot me status publik jané:
1.1. Teatrot kombétare;
1.2. Teatri i gytetit;
1.3. Teatri i studentéve té fakultetit té arteve té Universitetit té Prishtinés.
Neni 6

Teatri Kombétar i Kosovés

1. Teatri Kombétar i Kosovés éshté institucioni mé i larté teatror né Kosové dhe ka seliné né
Prishtiné.

2. Teatri Kombétar ka statutin, vulén dhe logon.
3. Teatri Kombétar i Kosovés ka kod té vecanté buxhetor dhe menaxhon me buxhetin e vet.

4. Teatri Kombétar realizon sé paku pesé (5) premiera gjaté vitit.



Neni 7
Organizimi dhe funksionimi i teatrove publike

1. Organizimi dhe funksionimi i teatrove publike rregullohet me statut dhe me akte té tjera
nénligjore né pajtim me kété ligj.

2. Struktura drejtuese e ¢do teatri publik pérbéhet nga:
2.1. Késhilli drejtues;
2.2. Drejtori i pérgjithshém;
2.3. Udhéheqési artistik.
3. Teatrot publike kané staf administrativ dhe teknik.
4. Teatrot kombétare duhet ta kené ansamblin rezident prej sé paku tridhjeté (30) aktoréve.

5. Teatri i gqytetit mund té keté ansamblin rezident prej sé paku dhjeté (10) dhe me sé shumti
njézet (20) aktoréve.

6. Teatrot publike mund té themelojné skena té vecanta né kuadér té ushtrimit té veprimtarisé
Sé tyre.

7. Teatrot publike kané logon, vulén, xhirollogariné dhe seliné e tyre, té cilat pércaktohen me
statut.

8. Statutin e Teatrit Kombétar e harton késhilli drejtues, ndérkaq e miraton Ministri.
9. Statutin e teatrit té qytetit e harton késhilli drejtues dhe me propozim té Kryetarit té
Komunés e miraton Asambleja Komunale.
Neni 8
Shpérbérja e teatrit publik
Shpérbérjen e teatrit publik e bén themeluesi né pajtim me legjislacionin né fuqi.
Neni 9

Teatrot private dhe shoqatat teatrore

1. Themelimi, organizimi dhe funksionimi i teatrove private, kompanive teatrore, trupave
teatrore dhe shogatave teatrore béhet konform statutit té tyre.

2. Statuti dhe aktet tjera nénligjore miratohen né pajtim me kété ligj dhe legjislacionin né fuqi.



Neni 10
Késhilli drejtues i teatrove publike

1. Késhilli drejtues i teatrove publike éshté organ i pavarur, i cili:
1.1. mbikéqyré punén e teatrit;
1.2. aprovon politikat afatgjata té zhvillimit té teatrit dhe politikén artistike;
1.3. me propozim té drejtorit té pérgjithshém, miraton planin vjetor buxhetor té teatrit;

1.4. me propozim té udhéheqgésit artistik dhe né pérputhje me buxhetin vjetor miraton
programin artistik vjetor té teatrit;

1.5. shgyrton dhe miraton raportin vjetor financiar té teatrit;
1.6. harton dhe propozon statutin, rregulloret dhe aktet tjera nénligjore té teatrit, té cilat
i miraton Ministri i kulturés, rinisé dhe sportit pér teatrot kombétare dhe asamblea

komunale pér teatrin e gytetit;

1.7. interviston kandidatét dhe zgjedhé drejtorin e pérgjithshém dhe udhéhegésin
artistik;

1.8. inicon procedurén dhe shkarkon drejtorin e pérgjithshém dhe udhéhegésin artistik;
1.9. Késhilli drejtues merr vendime me shumicé absolute té votave té té gjithé
anétaréve.

Neni 11

Pérbérja dhe mandati i Késhillit drejtues té teatrove publike

1. Késhilli drejtues i teatrove kombétare pérbéhet nga shtaté (7) anétaré, me mandat katér (4)
vjegar.

2. Njéri prej shtaté (7) anétaréve té késhillit drejtues té teatrove kombétare duhet té jeté
pérfagésues i Ministrisé pérkatése pér Kulturé.

3. Késhilli drejtues i teatrit té qytetit pérbéhet nga pesé (5) anétaré, me mandat katér (4) vjecar.

4. Njéri prej pesé (5) anétaréve té késhillit drejtues té teatrit té qytetit duhet té jeté pérfagésues i
komunés pérkatése.

5. Anétarét e késhillit drejtues té teatrit duhet té jené persona kredibil, me autoritet dhe me
pérgatitje profesionale né fushén e teatrit.



6. Késhillin drejtues té teatrove kombétare e eméron dhe shkarkon Ministri, ndérsa até té
teatrit té qytetit e eméron dhe shkarkon Kryetari i Komunés.

7. Konstituimin e késhillit drejtues té teatrove kombétare e bén Ministri, ndérsa até té teatrit té
gytetit e konstituon kryetari i komunés.

8. Mbledhjen e paré e thérret dhe e udhéheq anétari mé i moshuar i késhillit.

9. Kryetari i késhillit zgjidhet né mbledhjen e paré me shumicé absolute té votave té té gjithé
anétaréve.

10. Keéshilli drejtues i teatrove kombétare i paraget Ministrisé sé paku njé (1) heré né vit
raportin e punés sé teatrit.

11. Késhilli drejtues i teatrit té qytetit i paraget kryetarit t& komunés sé paku njé (1) heré né vit
raportin e punés sé teatrit.
Neni 12

Pérgjegjésia dhe kompensimi i Késhillit drejtues

1. Anétarét e Késhillit drejtues té teatrove kombétare pér punén e tyre i pérgjigjen dhe i
raportojné Ministrit.

2. Anétarét e Késhillit drejtues té teatrit té qytetit pér punén e tyre i pérgjigjen dhe i raportojné
Kryetarit t¢ Komunés.

3. Anétarét e Késhillit drejtues kompensohen pér punén e tyre. Forma dhe shuma e pagesés
caktohet sipas legjislacionit né fuqi.
Neni 13
Udhéheqésit e teatrove publike
1. Teatrot publike kané dy (2) udhéhegés:
1.1. Drejtorin e pérgjithshém;
1.2. Udhéhegésin artistik.

2. Udhéheqggésit e teatrit zgjidhen me konkurs publik, té cilin e shpall Késhilli drejtues pér
teatrot kombétare dhe Komuna pér teatrin e gytetit.

3. Mandati i udhéheqgésve té teatrit 8shté katér (4) vjecar me té drejté rizgjedhjeje edhe pér njé
mandat tjetér.



4. Drejtori i pérgjithshém i teatrit duhet té jeté nga fusha e teatrit ose nga Iémité tjera té
péraférta té kulturés.

5. Udhéheqési artistik duhet té jeté nga fusha e teatrit.

6. Konkursi pér zgjedhjen e udhéheqésve té teatrit shpallet njé muaj para skadimit té mandatit
té udhéhegésve né detyré.

7. Emérimin e drejtorit té pérgjithshém dhe udhéheqésin artistik e bén Késhilli drejtues i teatrit.
8. Shkarkimin e drejtorit té pérgjithshém dhe udhéheqésit artistik e bén Késhilli drejtues i
teatrit.
Neni 14
Drejtori i Pérgjithshém i Teatrit Publik

1. Drejtori i pérgjithshém i teatrit publik ka kéto pérgjegjési:

1.1. bén menaxhimin financiar, administrativ, teknik dhe promovues té teatrit;

1. 2. zbaton vendimet e Késhillit drejtues té teatrit;

1.3. propozon organizimin e brendshém té teatrit tek Késhilli drejtues;

1.4. pérfagéson teatrin brenda dhe jashté vendit;

1.5. propozon buxhetin vjetor para Késhillit drejtues;

1.6. kérkon, aplikon dhe negocion pér marrjen e donacioneve;

1.7. mbikéqyré té hyrat dhe shpenzimet buxhetore si dhe té donacioneve;

1.8. negocion dhe nénshkruan kontratat dhe marréveshjet me artisté té pavarur dhe me
palé tjera;

1.9. menaxhon mirémbajtjen dhe sigurimin e ndértesés sé teatrit;
1.10. menaxhon bashképunimin né nivel kombétar dhe ndérkombétar;
1.11. pér punén e tij i pérgjigjet dhe i raporton Késhillit drejtues;

1.12. kryen edhe puné tjera té pércaktuara me ligj dhe statut.



Neni 15
Udhéheqési artistik i teatrit publik

1. Udhéhegési artistik i teatrit ka kéto pérgjegjési:

1.1. propozon politikat artistike té teatrit dhe pas miratimit nga Késhilli drejtues i
zbaton ato;

1.2. né konsultim me drejtorin e pérgjithshém béné propozimin e repertorit artistik
vjetor para Késhillit drejtues té teatrit;

1.3. repertorin e zgjeruar né pérpjesétim dy pér njé e paraget pér miratim para Késhillit
drejtues té teatrit, duke krijuar hapésira pér afirmimin e krijimtarisé kombétare;

1.4. udhéhegé punén kreative té ansamblit rezident;
1.5. bén recension pér ¢do vepér skenike para hyrjes né repertorin vjetor té teatrit;
1.6. éshté pérgjegjés pér realizimin e repertorit vjetor té teatrit;

1.7. pércakton regjisorét dhe i ndihmon drejtorit té pérgjithshém né pérzgjedhjen e
ekipit artistik té shfagjeve;

1.8. i bén propozim drejtorit té€ pérgjithshém pér bashképunim artistik me artisté dhe
institucione teatrore vendore dhe ndérkombétare;

1.9. bashké me drejtorin e pérgjithshém mbajné pérgjegjési pér ¢do shfagje publike té
teatrit;

1.10. pér punén e tij e njofton drejtorin e pérgjithshém kurse i pérgjigjet dhe i raporton
Késhillit drejtues té teatrit.
Neni 16

Aktorét e teatrove publike

1. Teatrot kombétare kané ansamblet e tyre artistike rezidente me pérbérje prej aktoréve té té
gjitha gjeneratave.

2. Aktorét e angazhuar né teatrot publike duhet té kené shkollim adekuat akademik.

3. Ansamblin artistik rezident e pérzgjedhé komisioni profesional i pérbéré nga pesé (5)
anétare.

4. Anétarét e komisionit profesional pérzgjidhen nga Késhilli drejtues i teatrit nga lista prej sé
paku teté (8) kandidatéve, té propozuar nga udhéheqési artistik.



5. Komisionin e kryeson udhéheqgési artistik apo drejtori i pérgjithshém aty ku nuk éshté
funksionale pozita e Udhéheqgésit Artistik.

6. Anétaré té kétij Komisioni duhet té jené artisté me reputacion dhe kredibilitet profesional né
fushén e teatrit.

7. Pérzgjedhja e aktoréve pér ansamblin rezident béhet pérmes procedurés sé audicionit me
konkurs publik .

8. Organizimi, funksionimi, kategorizimi dhe kohézgjatja e angazhimit né ansamblin artistik
rezident rregullohet me akt nénligjor.

9. Teatrot publike mund té angazhojné edhe artisté dhe personel tjetér me kontraté mbi
shérbime té veganta.
Neni 17
Punétorét tjeré té teatrit publik
1. Teatrot publike kané staf administrativ dhe teknik.
2. Pérgjegjésité, detyrat, té drejtat dhe numri i punétoréve pércaktohen me akte nénligjore.
Neni 18
Teatri i Studentéve té Fakultetit té Arteve té Universitetit té Prishtinés

1. Teatri i studentéve té fakultetit t&é arteve té Universitetit té Prishtinés themelohet dhe
funksionon si institucion né kuadér té Universitetit t& Prishtinés.

2. Themelimi dhe funksionimi i tij pércaktohet me akte nénligjore nga Universiteti i Prishtinés.

Neni 19
Mjetet pér financimin e punés sé teatrove dhe shogatave teatrore

1. Mjetet pér punén e teatrove dhe té shogatave teatrore nénkuptojné mjetet pér program,
shpenzime materiale, paga dhe honorare, mjetet pér investime kapitale dhe investime pér
mirémbajtje, té cilat sigurohen né pérputhje me ligjin né bazé té propozimit té pranuar té
programit si dhe té planit financiar.

2. Mijetet financiare pér punén e teatrove publike sigurohen nga buxheti i Qeverisé sé
Republikés sé Kosovés.



3. Mjetet pér punén e teatrove publike kombétare i siguron Ministria, ndérsa mjetet financiare
pér punén e teatrove té qyteteve i siguron komuna pérkatése.

4 Mjetet financiare pér punén e teatrove dhe té shogatave teatrore mund té sigurohen edhe nga
té hyrat vetanake, donacionet, sponsorzimet si dhe burimet tjera né pérputhje me kété ligj.

5. Ministria ¢do vit shpall konkurs publik pér financimin e projekteve teatrore.

6 Ministria sé paku njé heré né vit angazhon njé auditor pér auditim té pasqyrave financiare pér
teatrot publike kombétare.

7. Komuna sé paku njé heré né vit angazhon njé auditor pér auditim té pasqyrave financiare pér
teatrot e qyteteve

Neni 20
Shmangia e konfliktit té interesit né teatrot publike

1. Drejtori i pérgjithshém dhe udhéheqési artistik, gjaté kohés sé vazhdimit t¢ mandatit té tyre,
mund té veprojné né ményré artistike dhe té zhvillojné punét e tyre artistike jashté teatrit ku
punojné vetém me pélgimin dhe miratimin me shkrim té Késhillit drejtues té teatrit, i cili né
cfarédo rasti duhet té pérmbajé kushtet pér kryerjen e punéve té tilla.

2. Drejtori i pérgjithshém, udhéheqési artistik dhe anétarét e Késhillit drejtues té teatrit nuk
kané té drejté qé gjaté mandatit té tyre t€ merren me puné krijuese té kontraktuara né teatrin ku
punojné.

3. Pérjashtim nga paragrafi 2. i kétij neni bén nése né Késhillin drejtues pér anétaré emérohet
ndonjéri nga trupa rezidente e teatrit.

4. Paraqgitja e formave tjera té konfliktit té interesit zgjidhet né bazé té ligjeve né fuqgi gé e
rregullojné kété fushé.
Neni 21

Lénda arkivore

1. Teatrot publike duhet té ruajné gjithé dokumentacionin né arkivat e tyre né pajtim me Ligjin
pér arkivat shtetérore.

2. Nése teatrot publike pushojné sé funksionuari dokumentacioni dhe lIénda arkivore, né pajtim

me dispozitat e Ligjit pér arkivat shtetérore i dorézohen pér ruajtje Agjencisé shtetérore té
arkivave té Kosoveés.

Neni 22
Fundusi

1. Teatrot publike kané fundusin e tyre né té cilin obligohen gé t’i ruajné kostumet, elementet
skenografike, rekuizitat e shfagjeve si dhe materialet tjera.

2. Nése teatrot publike pushojné sé funksionuari kostumet, elementet skenografike, rekuizitat e
shfagjeve dhe materialet tjera kalojné né pronési té€ Ministrisé pérkatése pér kulturé pér teatrot
kombétare dhe né Komuné pér teatrot e qyteteve.

KREU Il
DISPOZITAT KALIMTARE DHE PERFUNDIMTARE

Neni 23
Mbikéqyrja

Mbikéqyrjen e funksionimit dhe menaxhimit té teatrove kombétare e bén Ministria pérkatése
pér kulturé ndérsa pér teatrot e qyteteve Komuna pérkatése.
Neni 24

Ndértesa, hapésirat dhe infrastruktura e teatrove publike

1. Ndértesa, hapésirat dhe infrastruktura e teatrove publike nuk mund té tjetérsohen dhe té
ridestinohen pér aktivitete jo-artistike.

2. Hapésirat e teatrove publike mund té jepen né pérdorim pér aktivitete té ndryshme té
pérkohshme vetém né rastet kur ato nuk e pengojné mbarévajtjen e programit té teatrit.
Neni 25

Aktet nénligjore

1. Ministria pérkatése pér kulturé brenda gjashté (6) muajve pas hyrjes né fuqi té kétij ligji,
nxjerr aktet nénligjore.

2. Brenda gjashté (6) muajve, pas hyrjes né fuqi té kétij ligji, teatrot publike obligohen gé té
béjné harmonizimin e statutit dhe té akteve té tjera nénligjore né pajtim me dispozitat e kétij

ligji.

Neni 26
Shfuqizimi

Me hyrjen né fuqi té kétij ligji shfugizohet Ligji pér teatrin nr. 02/L-12.
Neni 27
Hyrja né fuqi
Ky ligj hyn né fuqi pesémbédhjeté (15) dité pas publikimit né Gazetén zyrtare té Republikés sé
Kosoves.
Ligji Nr. 04/L- 106

24 maj 2011

Kryetari i Kuvendit té Republikés sé Kosovés,

Jakup KRASNIQI

